
Tilshunos olimlarimiz — B.Mengliyev va R.Sayfullayevalarning o‘zlari bir masalada ikki xil ma’lumot berishmoqda. 7

Yana “ona tili" darsligida muammolar

J

Respublikamizdagi yetakchi tilshunos olimlar hamda maktab
o‘gituvchilari tomonidan maktab darsliklaridagi xatoliklar va nazariy

chalkashliklarga barham berish, zamonaviy uslubdagi, ilg‘or
garashlarga asoslangan darslik yaratish, darsliklar mazmunini
takomillashtirish, darslik mazmunini psixologik, pedagogik
ekspertizadan o‘tkazish, til va adabiyot fanlari integratsiyasi
masalalari hagida ko‘p marotaba tangidiy fikrlar bildirib kelingan.

Muhammadjon  Qodirov, Hamid
Ne’matov, Muhabbat Abduraimova,
Ra’no Sayfullayeva, Baxtiyor Meng-
liyevlar hammuallifligida nashr etil-
gan 8-sinf “Ona tili” darsligi (4-nashri,
Cho‘lpon nomidagi nashriyot-matbaa
jjodiy uyi, Toshkent — 2019) yuqorida
aytilgan fikrlardan kelib chiqib mazmu-
nan takomillashtirilgan holda chop etil-
gan. Ona tili faniga yangicha yondashuv,
o‘quvchini fikrlashga undaydigan, sa-
vodxonligini, so‘z boyligini oshirishga
qaratilgan yangicha mashq va topshiriqlar
tahsinga loyiq. Ammo darslikdagi ayrim
kamchiliklardan ko‘z yumib bo‘lmaydi.

Unda berilgan ba’zi topshiriglarni
mashg‘ulot vaqtida bajarishning imko-
ni yo‘q, vaqt yetmaydi. Dars uchun 45
daqiqa vaqt ajratiladi, ayrim darslarda
uyga vazifadan tashqari, 2-3 ta mashq va
topshiriq berilgan bo‘lsa, ba’zilarida 4
va undan ortiq. Ba’zi darslarda berilgan
5 ta vazifani shartlar yengilligi uchun
dars davomida bajarsa bo‘ladi. Lekin ay-
rim darslardagi bitta vazifaga shunchalik
ko‘p shartlar qo‘yilganki, bu mashqni
bajarishning o‘zi 20 daqiqadan ko‘proq
vaqt oladi.

Masalan: 16-mashq. (9-bet) Rasm-
ni kuzating. Unda qaysi fasl va nima-
lar tasvirlangan? “O‘zbekistonda kuz”
mavzusida matn tuzing. Unda qo‘shim-
chalarni yordamchi so‘z (ko‘makchi,
bog‘lovchi va yuklama)lar bilan al-
mashtirishga harakat qiling. Gap maz-
muni hamda so‘zlar ma’nosida qanday
o‘zgarish yuz berganini aniqlang va
tushuntiring.

Agar shu mashqni shartlari asosida
daftarga yozma shaklda bajarib ko‘rsa-
ngiz, qancha vaqt sarflanishini bilib ola-
siz.

3-dars bo‘yicha. Ajratilgan vaqt 45
daqiqa. Tashkiliy gism va uyga vazifa
berish uchun 5 daqiqa ajrataylik. Uyga
vazifani tekshirish uchun 2 daqiqa ye-
tarmikan?! Berilgan (6 ta) mashq va
topshiriqlarni bajarish uchun o‘rtacha 3
daqiqadan vagqt ajratilsa (o‘quvchilarning
soni, bilim darajasi har xilligi hisobga
olinsa 3 daqiqa kamlik qiladi), jami 18
daqiqa vaqt sarflanadi. Qolgan 20 daqiqa
vazifalarning to‘g‘ri bajarilishini tek-
shirish, ularga izoh berish, o‘quvchilar
bilan savol-javob qilish uchun yetmasli-
gi aniq.

Masalan:

9-mashq. Rivoyatni o‘qing va maz-
munini so‘zlab bering. Ajratib ko‘rsa-
tilgan so‘zlarning so‘rog‘ini aniqlang.

Rivoyat matnini keltirib o‘tirmay-
man. Qudrat Hikmat qalamiga mansub
“Sharafli burch” nomli 100 dan ortiq
so‘zdan iborat matn berilgan. Mashq
sharti bo‘yicha 7 ta so‘z ajratib ko‘rsatil-
gan.

11-mashq. “Ota-ona hurmati —
muqaddas burch” mavzusida chiroyli
og‘zaki nutq tayyorlab, ifodali bayon
eting.

Savol va topshiriqlar:

1. Lug‘aviy ma’no ifodalovchi so‘zlar
guruhi nima deyiladi?

2. Gap bo‘lagi
so‘zlar-chi?

3. So‘roqqa javob bo‘luvchi so‘zlarni
nima deb nomlaymiz?

4. Quyidagi so‘zlarni ikki guruhga
ajrating: 1) ma’nosi aniq; 2) ma’nosi no-
aniq: bormoq, nima, bu, ortiq, o ‘shanday,
kitob, sariq, barcha, ular.

5. Anvar va Jahongir — o‘rtoglarim.
Ular bilan birga dam oldik. Ular so‘zining
aynan shu gapdagi ma’nosi anigmi yoki
noaniq? Bu nima evaziga sodir bo‘1di?

6. Nugqtalar o‘rniga mos so‘z qo‘ying:
...gan ..lar ..magandan ...roq ...adi. Bu
so‘zlarni tanlashingizga nima asos bo‘ldi?

7. “Yaxshi bola yaxshi o‘qiydi” gapi-
dagi yaxshi so‘zlari qaysi belgisi asosida
farqlanadi?

Yuqoridagi  mashqlarni  bajarish,
natijasini tekshirish, savol va topshiri-
glarga javob berish uchun qancha vaqt
sarflanishini o‘zingiz o‘ylab ko‘ring!
Bulardan tashqari hali yana 4 ta (7-, 8-,
10-mashgqlar, 4-topshiriq) vazifa ham bor.

Xuddi shunday holatlarni yana bir ne-
chta darsda (4-, 64-, 69-, 70-, 91-, 94-bet-
larda) ko‘rish mumkin.

Bundan tashqari, quyidagi mashq va
topshiriqlar shartiga e’tibor bering.

82-mashgq. (47-bet) Matnga mos reja
tuzing. So‘zlarni ma’nodoshi bilan al-
mashtiring. Bunda ma’nodosh so‘zlar
lug‘atidan foydalaning. Reja asosida
matnni ravon nutq bilan og‘zaki hikoya
qiling.

73-topshiriq. (59-bet) Lug‘atdan
“bosh” so‘zi ishtirok etgan iboralarga
10 ta misol topib, lug‘at daftaringizga
ko‘chirib yozing.

Bu vazifalarni bajarish uchun “O‘zbek
tilining sinonimlar lug‘ati”, “O‘zbek
tilining izohli lug‘ati” zarur. Muammo
shundaki, bu kabi lug‘atlar o‘quvchilar
tugul, hatto ko‘pchilik o‘qituvchilarda
ham yo‘q! Internetdan topib yoki elek-
tron nusxalardan foydalanish mumkin,
ammo ulardan dars jarayonida foydalan-

bo‘lib keladigan

ish uchun hamma o‘qituvchida yoki mak-
tablarda imkoniyat mavjudmi?!

Mashqlarga shart qo‘yilayotganda
go‘shimcha qo‘llanmalardan foydalanish
uchun hammada ham minimal sharoit
bor-yo‘qligini hisobga olish zarur emas-
mi?

Shu o‘rinda darslikdagi chalkashliklar
haqgida ham ta’kidlashga majburman:

1) darslikda harakat nomi so‘z birik-
masida fe’lli birikmani, gap bo‘lagi
bo‘yicha ot kesimni shakllantirishi kel-
tirilgan. Bu chalkashlik darslikning av-
valgi nashrlarida borligi hagida ham mu-
taxassislar tomonidan bir necha fikrlar
bildirilgan edi. Lekin 4-nashrda ham bu
chalkashlik tuzatilmasdan qolib ketgan.

R.Sayfullayeva, B.Mengliyev, G.Bo-
giyeva, M.Qurbonova, Z.Yunusova,
M.Abuzalovalarning “Hozirgi o‘zbek
adabiy tili” (Toshkent, “Fan va tex-
nologiya” — 2009) nomli qo‘llanmasida
quyidagilar keltirilgan:

“Hokim a’zoning ifodalanishiga ko‘ra
SBning (so‘z birikmasining) turlari: SB
o‘z tarkibidagi hokim a’zoning qaysi
so‘z turkumiga kirishiga qarab, quyidagi
ko‘rinishlarga ega bo‘ladi:

ismli birikmada hokim a’zo ot, sifat,
son, olmosh turkumidan ifodalanadi:
keng dala (ot)...

Fe’lli birikmada hokim a’zo fe’ldan
bo‘ladi: vazifani bajarmoq, tez o‘qish...
(313-bet).

Kesimning W ga ko‘ra turlari. Kesi-
mlikdagi atov birligi vazifasida barcha
mustaqil so‘z turkumi kela oladi. Shunga
ko‘ra, kesimlarni umumlashtirib, ism (ot
sifat, son, ravish, taqlid, olmosh)li va fe’l
(fel, olmosh)li kesimlarga ajratish mum-
kin...

...Fe’l bilan ifodalangan kesim:

1. Magsadim — o‘qimoq. 2. Qaras-
am, garamaysan. 3. Ishning boshi bosh-
languncha...” (346-bet).

Ajablanarlisi, tilshunos olimlari-
mizning (R.Sayfullayeva, B.Mengliyev)
o‘zlari bir masalada ikki xil ma’lumot
berishmoqda.

2. Qo‘shma fe’l bilan ifodalangan ke-
simning sodda yoki murakkab kesimligi
muammosi.

Darslikda sodda va murakkab kesim
haqidagi ma’lumot quyidagicha keltiril-
gan:

Bilib oling!

Kesimlar tuzilishiga ko‘ra ikki xil
bo‘ladi: sodda kesim va murakkab kesim.
Bir so‘z bilan ifodalangan kesim sodda
kesimdir: Paxta va tilladan yurt bezana-
di...

Birdan ortiq so‘zdan iborat kesim mu-
rakkab kesim deyiladi: 1. O°zbekiston
— kelajagi buyuk davlat. 2. Sadafdan
inju, ilondan zahar hosil bo‘ldug‘i kabi
rostlikdan foyda, xiyonatdan zarar hosil
bo‘lur...

Yordamchi so‘zlar (ko‘makchi fe’l,
bog‘lama, nisbiy so‘z va b.) ham murak-
kab kesimni shakllantiradi” (54-55-bet-
lar).

Chalkashlik — murakkab kesim sifati-
da berilgan ikkinchi gapda.

“Sadafdan inju, ilondan zahar hosil
bo‘ldug‘i kabi rostlikdan foyda, xiyonat-
dan zarar hosil bo‘lur”.

Akademik litsey va kasb-hunar kollej-
larining 1, II, III kurs talabalari uchun
mo‘ljallangan “Hozirgi o‘zbek adabiy
tili” (A.Nurmonov va boshqalar) dars-
ligida shunday ma’lumotlar bor: “Fe’ldan
boshqga so‘zlarga qilmoq, aylamoq, et-
moq, bo‘lmogq fe’llarining qo‘shilishidan
hosil bo‘lgan qo‘shma fe’llar ot+fe’l tu-
zilishidagi qo‘shma fe’llarni hosil giladi.
Masalan, bayon qilmoq (etmoq, aytmoq),
turmush qilmoq, o‘sal bo‘lmoq, o‘sal
qilmoq, bayram qilmoq (etmoq), yangi
bo‘lmoq, shunday bo‘ldi, taraq etdi kabi”
(373-bet). “Qo‘shma so‘zlar qismlari
birikib bitta so‘zning tarkibiga aylangani
uchun ular ko‘pincha sodda so‘zlar bi-
lan sinonimik munosabatda bo‘ladi.
Masalan, o‘sal qilmoq — uyaltirmoq,
oq qilmoq — haydamogq, bayon gilmoq
— so‘zlamoq; kamchiqgim — pishiq,
shifobaxsh dori, hamnafas — yaqin
va boshqalar” (417—418-betlar). Shunga
ko‘ra, “Hosil bo‘lmoq” so‘zining paydo
bo‘lmoq, vujudga kelmoq kabi qo‘shma
so‘zlar; yaralmoq kabi sodda so‘z bilan
sinomik munosabatda ekanligini hisob-
ga olib gqo‘shma so‘z deyish mumkin.
Demak bir so‘z bilan ifodalangan kesim
sodda kesim bo‘lishi kerak.

Agar mualliflar “hosil bo‘lur” so‘zi
bog‘lamali kesim demoqchi bo‘lsalar,
bo‘lmoq fe’lining qay holda bog‘la-
ma-yu, qay holda qo‘shma fe’l tarkibida
kelishini tushuntirib o‘tishlari kerak. Aks
holda barcha o‘quvchi, hatto o‘qituvchi-
lar ham, shakliga qarab qo‘shma fe’llarni
ham murakkab kesim sifatida ko‘rsata-
dilar.

80-dars: “Gapning uyushiq bo‘lak-
lari” mavzusida berilgan 163-topshiri-
qning shartiga e’tibor qiling: “Gaplarni
ko‘chiring. Ajratilgan gap bo‘laklarining
ganday so‘roqqa javob bo‘lishini, o‘zaro
ganday bog‘lanayotganini (teng bog‘lan-
ish yoki tobe bog‘lanish), qanday tinish
belgilari ishlatilganini aniglang”. (108-
bet)

Topshiriqda berilgan gaplarda
esa ajratib ko‘rsatilgan so‘zning o°zi
yo‘q. Balki, bu texnik xatodir. Ammo
mualliflar, mas’ul muharrirlar, taqrizchi-
lar, yana sinov-ekspertizadan o‘tgan
darslikda bunday xatoni hech kim payqa-
masligi mumkinmi? Mana shunday od-
diy xatolarni ko‘rganda sinov-ekspertiza
o‘tkazilganiga ham, mas’ul muharrirlar,

taqrizchilar o°‘qib ko‘rganligiga ham
shubha paydo bo‘ladi.
Fikrimcha, mualliflardan tashqari,

darslik bo‘yicha ish olib borgan muta-
xassislar yuzaki, nomigagina ishlagan
ko‘rinadi. Aks holda bunday oddiy xa-
tolik ko‘pchilik nazoratidan chetda qolib
ketmas edi.

Har bir darslik o‘quvchi qo‘liga yetib
borgunga qadar mukammal nazoratdan
o‘tkazilishi, har qanday xato va kamchi-
liklardan xoli bo‘lishi shart. Buni darslik
bilan ishlashga aloqador bo‘lgan hech bir
shaxs unutmasligi kerak.

Ziyodulla KENJAYEYV,

TDPU Shahrisabz filiali

Igtidorli talabalarning ilmiy-tadqgiqot
faoliyatini tashkil etish bo‘limi boshlig‘i,
oliy toifali ona tili va

adabiyot fani o‘qgituvchisi

P.S: Mazkur maqolada darslik haqidagi tanqidiy fikrlar bilan tanishdin-
giz. Gazetamizning 8-9-sahifasida darslik borasidagi ijobiy fikrlar bilan ham

tanishing.



